
O‘QISH SAVODXONLIGINI 
OSHIRISHDA XALQARO 
TADQIQOTLARNING O‘RNI 
(PISA VA PIRLS)

Barakayeva Shahnoza Fazliddin qizi
Buxoro davlat pedagogika instituti
“Boshlang‘ich ta’lim” kafedrasi magistranti

Annotatsiya: Ushbu maqolada boshlangʻich taʼlimning rivojlanishida xalqaro tadqiqotlarning oʻrni va ahamiyati aytib 
oʻtilgan. Zamonaviy taʼlimdagi oʻzgarishlar ko‘rib chiqilgan. Xalqaro tadqiqotlarda Oʻzbekistonning oʻrni va keyingi tad-
qiqotlarga qanchalik tayyorgarlik koʻrilayotgani yoritilgan. Ishlab chiqilgan yangi yo‘l xaritasi va uning afzalliklari haqida 
so‘z borgan.

Kalit so‘zlar: Zamonaviy taʼlim PISA, PIRLS, Oʻzbekiston ta’lim tizimi, xorijiy taʼlim tizimi, yoʻl xaritasi, boshlangʻich taʼlim, 
yangi avlod darsliklari.
Abstract: This article discusses the role and significance of international studies in the development of primary educa-
tion. Changes in contemporary education are examined. Uzbekistan’s position in international assessments and the level 
of preparation for future studies are highlighted.

Key words: contemporary education, PISA, PIRLS, education system of Uzbekistan, foreign education systems, 
roadmap, primary education, new generation textbooks.
Аннотация: В статье рассматриваются роль и значение международных исследований в развитии начального 
образования. Анализируются изменения в современном образовании. Освещается место Узбекистана в между-
народных исследованиях и уровень подготовки к будущим исследованиям.

Ключевые слова: современное образование, PISA, PIRLS, система образования Узбекистана, зарубежные 
системы образования, дорожная карта, начальное образование, учебники нового поколения.

KIRISH
O‘zbekiston Respublikasi Prezidenti Sh.Mirziyoyev o‘zlarining “Yangi O‘zbekiston taraqqiyot strategiyasi” 

asarlarida “Mamlakatimizda bir-biri bilan chambarchas bog‘langan ta’lim sohasida - maktabgacha va bosh-
lang‘ich maktab ta’limi , o‘rta maxsus, oliy ta’lim muassasalarini rivojlantirish bo‘yicha beqiyos ishlar amalga 
oshirildi. Xususan maktab ta’limi tubdan isloh qilindi. “Zamonaviy maktab” tizimi joriy etilib, uning zamirida keng 
ko‘lamli ishlar olib borilmoqda.”1

Xususan boshlang‘ich ta’limda zamonaviy, innovatsion texnologiyalardan foydalanish, yangicha metod 
va usullarni qo‘llagan holda o‘qish savodxonligini oshirish masalasi muhim hisoblanadi. O‘qish savodxonligini 
baholashning xalqaro mezonlari PISA (Programme for International Student Assessment), PIRLS(Progress 
in International Reading Literacy Study) asosida ta’lim jarayonini tashkil etish, boshlang‘ich ta’lim tizimining 
muhim vazifasi hisoblanadi. PISA va PIRLS natijalari esa ta’lim tizimining rivojlanishi xalqaro miqyosida davlat-
ning savodxonlik darajasi qanday o‘rinda ekanligini ko‘rsatadi. Bugungi kunda boshlang‘ich ta’lim sohasida 
o‘qish savodxonligi hayotga tayyorlikning eng muhim parametrlaridan biri ekanligi ayon bo‘lib bormoqda. 
O‘quvchilarning o‘qish savodxonligini rivojlantirishsiz boshlang‘ich va o‘rta maktablarda muvaffaqiyatli ta’lim 
olish mumkin emas.2 O‘qish savodxonligining xalqaro baholash tizimlari PISA, PIRLS v.b bizga nima beradi? 
Xalqaro baholash mezonlari o‘quvchilarning matnni tushunish, tahlil qilish va uni hayotda qo‘llash ko‘nikmalarini 
oshirishga xizmat qiladi. 

1	 O‘zbekiston Respublikasi Prezidenti Sh. Mirziyoyev “ Yangi O‘zbekiston taraqqiyot strategiyasi”
2	 Uteniyazov Ziyautdin Baxtiyarovich “ Boshlang‘ich sinflarda o’quvchilarning o’qish savodxonligini kompetensiyaviy yondoshuv aso-

sida rivojlantirishning pedagogik- psihologik xususiyatlari”//Qurilish va ilmiy ta’lim “ jurnali.

MAVZUGA OID ADABIYOTLAR SHARHI
PIRLS 2021 xalqaro tadqiqoti qog‘oz shaklidan raqamli shaklga o‘ta boshladi va ishtirokchi mamlakatlarning 

qariyb yarmi tadqiqotning raqamli shakldan, qolgan yarmi esa an’anaviy qog‘oz shaklidan foydalandi. Har ikkala 
baholash shakllari o‘rtasidagi muvofiqlikni ta’minlash uchun, raqamli va qog‘oz shaklidagi PIRLS dasturlarida 
o‘qib tushunishga oid beriladigan matnlar va savollarning bir xilligiga e’tibor beriladi, ammo ePIRLS tadqiqotida 
qog‘oz, an’anaviy shakldagi baholash jarayonida qo‘llash mumkin bo‘lmagan imkoniyatlar va topshiriqlar 
mavjud. Darsda o‘quvchilar egallashi zarur bolgan, eng ko‘p qo‘llaniladigan o‘qishning ikki turi o‘rganiladi:

1.	 Adabiy kitobxonlik malakasini egallash maqsadida o‘qish.

2.	 Mazmunni tushunish va amalda foydalanish maqsadida o‘qish.

3.	 O‘quvchilarga ikki xil topshiriq beriladi.

4.	 Adabiy o‘qish tajribasini o‘rganish.

5.	 Axborotni ishlab chiqish va undan foydalanish.

O‘qish savodxonligining asosi matnlar bilan ishlash uchun zarur bo‘lgan o‘qish qobilyatlarini shakllantirish-
dir.3 Bu yo‘nalishda mahalliy tadqiqotchilardan bo‘lgan M.Doniyorov, M. Abdug‘aniyeva, Sh. Xadjamqulova, va 
boshqalar tadqiqotlarida zamonaviy texnologiyalar va interfaol metodlar o‘qish savodxonligining rivojlantirish-
dagi muhim o‘rni haqida aytib o‘tganlar. Tadqiqotlarda, zamonaviy metodlar, raqamli tizimlar, yangicha kompe-
tensiyaviy tizim va ularni ijtimoiy hayot bilan bog‘liqligi yetarli darajada yoritilmagan.

TADQIQOT METODOLOGIYASI
Xorijiy ta’lim tizimi va O‘zbekiston milliy ta’lim tizimida o‘qish savodxonligini rivojlantirishga qaratilgan 

tadbirlar solishtirilib, ularning o‘xshash va ijtimoiy hayotimizga mos tomonlari olinib, yangicha talqinda ta’lim 
tizimiga joriy etiladi.

PISA va PIRLS tadqiqotlari davom etar ekan uning cheklovlarini hisobga olish , ma’lumotlarga asoslangan 
ta’lim siyosatini ishlab chiqish va to‘gri foydalanish muhim degan xulosaga olib keldi.

O‘zbekiston PISA tadqiqotlaridagi natijalari so‘nggi yillarda ortda qolgan edi. 2018-yil tadqiqot natijalariga 
ko‘ra 79 davlatdan 70- o‘rinni egalladi. Ko‘plab o‘quvchilar matematika va o‘qish savodxonligida past ko‘rsat-
gichni ko‘rsatdi. Bu holat o‘quvchilarning mantiqiy fikrlash, tahlil qilish, ilmiy nazariy asoslarga tayangan holda 
bilimlarni real hayotga tadbiq etish ko‘nikmalari zaif ekanligini ko‘rsatdi.

TAHLIL VA NATIJALAR
PIRLS tadqiqoti esa o‘quvchilarning o‘qish savodxonligini baholaydi. U 10, 11 yoshli o‘quvchilarning 

o‘qishdagi mavaffaqiyatiga qaratilgan. Ushbu tadqiqot o‘quvchilarning matnni tushunish va tahlil qilish qobilya­
tini baholaydi. 2016- yilgi PIRLS natijalariga ko‘ra, O‘zbekiston o‘quvchilari o‘qish savodxonligibo‘yicha past 
ko‘rsatgichlarga ega bo‘lgan. Bu natijalar o‘quvchilar o‘qish ko‘nikmalarini rivojlantirish uchun qo‘shimcha chora 
tadbirlar zarur ekanligini ko‘rsatdi4.

Xalqaro baholash dasturlari bo‘yicha tadqiqotlarda O‘zbekiston Respublikasining ishtirok etishiga tayyor-
garlik ko‘rish bo‘yicha “Yo‘l xaritasi” ishlab chiqilgan. Unga ko‘ra o‘quvchilarning yozma va nutq savodxonlikla-
rini oshirish bo‘yicha ilg‘or milliy va xalqaro tajribalarni joriy etish; o‘quvchilar mustqil ta’lim olishlari uchun elek-
tron shakldagi ta’limni rivojlantirish, unda o‘qish, matematika va tabiiy fanlardan zarur bo‘lgan savollar bazasini 
yaratish ham boyitib borish5 vazifasi berilgan. Xalqaro tadqiqotlarni o‘tkazish va ko‘nikma yaratish maqsadida 
malakali o‘qituvchilar tomonidan hududlarda chekka qishloqlarda semenar-treninglar tashkil etilgan. Bu o‘quv
chilarning xalqaro baholash tadqiqotlariga tayyorgarlik darajasini oshirish uchun muhim chora tadbir hisobla-
nadi. Bundan tashqari o‘quvchilarni PISA va PIRLS tadqiqotlariga tayyorlash uchun “Yangi avlod darsliklar 
tizimi” ishlab chiqildi. Yangi avlod darsliklari mavzu mohiyat jihatdan PISA va PIRLS tadqiqotlariga tayyorlash 
uchun muhim vosita hisoblanadi. Ularda qo‘llangan metod va intensiv usullar , kompetensiyaviy jarayonlar, 
o‘quvchilarda matnni tahlil qilish, tushunish, so‘rovli savollarga javob topish va uni qo‘llay olish ko‘nikmala-
rini yaxshilash va rivojlantirishga qaratilgan. Axborot texnologiyalarini samarali qo‘llash ham muhim jarayon 
hisoblanadi.

3	 Aziza Amonova Sadulloyevna. “ PIRLS xalqaro tadqiqotida baholash mezonlari”EUROASIAN JOURNAL OF ACADEMIC RESEARCH.
4	 G‘ayniddinov Sh. O‘quvchilarnixalqaro tadqiqotlarga tayyorlash (PISA va PIRLS tadqiqotlari) misolida
5	 M.Doniyorov PISA, PIRLS, TIMSS xalqaro baholash tadqiqotlari va unio’ziga xos tomonlari JOURNALS social sciences

XULOSA VA TAKLIFLAR
	 PISA va PIRLS xalqaro tadqiqotlari O‘zbekiston ta’lim tizimida , xususan boshlang‘ich ta’lim tizimida 

katta o‘zgarish qilinishga sabab bo‘ldi. PISA va PIRLS tadqiqotlari bo‘yicha yaqinda bo‘lib o‘tadigan sinov jara
yonlariga puxta tayyorgarlik ko‘rildi. O‘qish, tabiiy fan, matematika fanlarini o‘qitishda katta o‘zgarishlar qilindi. 
Yangi o‘quv tizimi ishlab chiqildi va amalga oshirilmoqda. Pedagogik yondashuvlar, axborot kamunikatsiya, oila 
va maktab hamkorligi uyg‘un ravishda shakllantirilsa bundan ham katta yutuqlarga erishish mumkin. Metodik 
yondashuvlar takomillashtirish, zamonaviy metodlar qo‘llash jarayoni davomida o‘quvchilarda mustahkam bilim 
va natijaga erisghish mumkin. Ushbu tavsiyalarni amalga oshirish orqali mantiqiy va tanqidiy fikrlovchi avlodni 
yetishtirishimiz mumkin.

Foydalanilgan adabiyotlar ro‘yxati:
1.	 Mirziyoyev Sh.M. Yangi O‘zbekiston taraqqiyot strategiyasi. – Toshkent, 2022. 
2.	 O‘zbekiston Respublikasi Prezidenti Sh.M. Mirziyoyevning ta’lim va ma’rifat sohasiga oid nutqlari to‘plami. – Toshkent, 

2020–2023. 
3.	 Saidov A., Jo‘rayev R. Zamonaviy pedagogik texnologiyalar va o‘qish savodxonligini rivojlantirish. – Toshkent: Fan, 

2020. 
4.	 Uteniyazov Ziyautdin Baxtiyarovich “Boshlang‘ich sinflarda o‘quvchilarning o‘qish savodxonligini kompetensiyaviy yon-

doshuv asosida rivojlantirishning pedagogik- psihologik xususiyatlari”Qurilish va ilmiy ta’lim “ jurnali.
5.	 Aziza Amonova Sadulloyevna. “PIRLS xalqaro tadqiqotida baholash mezonlari”EUROASIAN JOURNAL OF ACA-

DEMIC RESEARCH.
6.	 G‘ayniddinov Sh. O‘quvchilarnixalqaro tadqiqotlarga tayyorlash (PISA va PIRLS tadqiqotlari) misolida
7.	 M.Doniyorov PISA, PIRLS ,TIMSS xalqaro baholash tadqiqotlari va unio‘ziga xos tomonlari JOURNALS social sci-

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

